ՀԻՄՆԱՎՈՐՈւՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Անհրաժեշտությունը
Նախագծի ընդունումը պայմանավորված է կլաստերային դպրոցներ տանող ճանապարհների հիմնանորգման աշխատանքների բնականոն ընթացքի աապահովման անհրաժեշտությամբ.

2. Ընթացիկ իրավիճակը և խնդիրները` 
Հարկ է նշել, որ Հայաստանի Հանրապետության Արմավիրի մարզում նոր կառուցվող և վերանորոգվող թվով 5 դպրոցներ տանող ճանապարհների հիմնանորոգման աշխատանքների նախագծանախահաշվային փաստաթղթերի խորհրդատվական ծառայությունների ձեռքբերումը ներառված է Հայաստանի Հանրապետության Արմավիրի մարզի  2026 թվականի առաջին կիսամյակի առաջնահերթություններում, ուստի 2026 թվականի ապրիլի 3-ին «ՀՀ ԱՄ-ՀԲՄԽԾՁԲ-26/02» ծածկագրով հրատապ բաց մրցույթի շրջանակներում Հայաստանի Հանրապետության  Արմավիրի մարզպետի աշխատակազմի և «ԱՐՇԻՆ-ՔՈՆՍԹՐԱՔՇՆ» ՍՊԸ-ի միջև կնքվել է պայմանագիր՝ Հայաստանի Հանրապետության Արմավիրի մարզի Արաքս համայնքի «Ջրարբիի միջնակարգ դպրոց», Վաղարշապատ համայնքի «Հովտամեջի միջնակարգ դպրոց», Վաղարշապատ համայնքի «Գեղակերտի միջնակարգ դպրոց», Վաղարշապատ համայնքի «Ամբերդի Հ. Նավասարդյանի անվ. միջնակարգ դպրոց» և Արմավիր համայնքի «Այգեվանի Մ.Խորենացու անվ. միջնակարգ դպրոց» ՊՈԱԿ-ներ տանող ճանապարհների նախագծանախահաշվային փաստաթղթերի ձեռքբերման նպատակով։ Դպրոցները ներառված են նաև Հայաստանի Հանրապետության կառավարության «300 դպրոց և 500 մանկապարտեզ» հնգամյա ծրագրում և ներկայումս գտնվում են կառուցման/հիմնանորոգման փուլում։ Հաշվի առնելով ծրագրի ռազմավարական նշանակությունը՝ կարևոր է ապահովել նաև դպրոցներին սպասարկող ճանապարհային ենթակառուցվածքների համապատասխան մակարդակը, ինչը կխթանի կրթական հաստատությունների լիարժեք շահագործումը։
[bookmark: _Hlk162889961]     Հարկ է նշել, որ ՀՀ Շիրակի մարզպետի աշխատակազմի կողմից հայտարարված Ամասիա համայնքի Գտաշեն և Ջրաձոր բնակավայրերից դեպի Արեգնադեմ բնակավայրի դպրոց տանող ճանապարհների նախագծանախահաշվային փաստաթղթերի կազմման խորհրդատվական ծառայությունների ձեռքբերման գնանշման հարցման հրավերի շրջանակներում կնքված պայմանագրի ժամկետն արդեն իսկ ավարտվել է, ուստի ՀՀ Շիրակի մարզպետի աշխատակազմի կողմից մեկնարկել է հրատապ մեկ անձից գնման ընթացակարգով գնման գործընթաց 7,873․8 հազար դրամ արժեքով, հիմք ընդունելով՝  «Գնումների մասին» ՀՀ օրենքի 23-րդ հոդվածի 1-ին մասի 2-րդ կետը և  ՀՀ  կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 21-րդ կետի «դ» պարբերությունը։ 
  Միաժամանակ նշենք, որ այդ ճանապարհներով նախատեսվում է 3 բնակավայրերից (Գտաշեն, Ջրաձոր, Արեգնադեմ) աշակերտների տեղաշարժ ապահովել դեպի Արեգնադեմ բնակավայրի նորակառույց կլաստերային դպրոց։
   Նշված մարզերում ճանապարհների նորոգման նախագծանախահաշվային փաստաթղթերի ձեռքբերման նպատակով անհրաժեշտություն է առաջացել՝ ՀՀ Արմավիրի և ՀՀ Շիրակի մարզպետների աշխատակազմերին հատկացնել համապատասխանաբար 5,610․0 հազար դրամ և 7,873․8 հազար դրամ ՀՀ տարածքային կառավարման և ենթակառուցվածքների նախարարության  1049/21001 «Պետական նշանակության ավտոճանապարհների հիմնանորոգում» միջոցառումից։
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
6. Ակնկալվող արդյունք
Նախագծի ընդունմամբ կապահովվի կլաստերային դպրոցներ տանող ճանապարհների հիմնանորգման  աշխատանքների իրականացումը։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին և 2-րդ ենթակետեր/ ռազմավարական փաստաթղթերի դրույթներից: 
· Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։

